
Shri Vitthala Sahasranamastotram

ಶ್ರೀವಿಠ್ಠಸಹಸ್ರನಾಮಸ್ತೋತ್ರಂ

ಶೌನಕ ಉವಾಚ-

ಸೂತ ವೇದಾರ್ಥತತ್ವಜ್ಞ ಶ್ರುತಂ ಸರ್ವಂ ಭವನ್ಮುರವಾತ್ .

ತಥಾಪಿ ಶ್ರೋತುಮಿಚ್ಛಾಮಿ ತೀರ್ಥಂ ಕ್ಷೇತ್ರಂಚ ದೈವತಂ .. 1..

ಸ್ತೋತ್ರಂ ಚ ಜಗತಾಂ ಪೂಜ್ಯ ಮೂಢಾನಾಮಪಿಮೋಕ್ಷದಂ .

ಸ್ನಾನಾದ್ದರ್ಶನತಃ ಸ್ಮೃತ್ಯಾ ಪಾಠಮಾತ್ರಾಚ್ಛುಭಪ್ರದಂ .. 2..

ಸೂತ ಉವಾಚ-

ಸ್ಮಾರಿತೋಽಹಂ ಹರೇಸ್ತೀರ್ಥಂ ಸ್ತೋತ್ರಂ ಕ್ಷೇತ್ರಂ ಚ ದೈವತಂ .

ಸ ಕ್ಷಣಃ ಸಫಲೋ ಯತ್ರ ಸ್ಮರ್ಯತೇ ಮಧುಸೂದನಃ .. 3..
ಕಯಾಪಿ ವೃತ್ಯಾ ವಿಪ್ರೇಂದ್ರ ತತ್ಸರ್ವಂ ಕಥಯಾಮಿ ತೇ .

ಜನಂ ಕಲಿಮಲಾಕ್ರಾಂತಂ ದೃಷ್ಟ್ವಾ ವಿಷಯಲಾಲಸಂ .. 4..

ಜ್ಞಾನಾನಧಿಕೃತಂ ಕರ್ಮವಿಹೀನಂ ಭಕ್ತವತ್ಸಲಃ .
ಚಂದ್ರಭಾಗಾಸರಸ್ತೀರೇ ಪಿತೃಭಕ್ತಿಪರಂ ದ್ವಿಜಂ .. 5..

ಪುಂಡರೀಕಾಭಿಧೇ ಕ್ಷೇತ್ರೇ ಭೀಮಯಾಽಽಪ್ಲಾವಿತೇ ತತಃ .
ಪುಂಡರೀಕಾಭಿಧಂ ಶಾಂತಂ ನಿಮಿತ್ತೀಕೃತ್ಯ ಮಾಧವಃ .. 6..
ಆವಿರಾಸೀತ್ಸಮುದ್ಧರ್ತುಂ ಜನಂ ಕಲಿಮಲಾಕುಲಂ .

ತತ್ತೀರ್ಥಂ ಚಂದ್ರಭಾಗಾಖ್ಯಂ ಸ್ನಾನಮಾತ್ರೇಣಮೋಕ್ಷದಂ .. 7..

ತತ್ಕ್ಷೇತ್ರಂ ಪಾಂಡುರಂಗಾಖ್ಯಂ ದರ್ಶನಾನ್ಮೋಕ್ಷದಾಯಕಂ .

ತದ್ದೈವತಂ ವಿಠ್ಠಲಾಖ್ಯಂ ಜಗತ್ಕಾರಣಮವ್ಯಯಂ .. 8..

ಸ್ಥಿತಿಪ್ರಲಯಯೋರ್ಹೇತುಂ ಭಕ್ತಾನುಗ್ರಹವಿಗ್ರಹಂ .

ಸತ್ಯಜ್ಞಾನಾನಂದಮಯಂ ಸ್ಥಾನಜ್ಞಾನಾದಿಯದ್ವಿದಾ .. 9..

ಯನ್ನಾಮಸ್ಮರಣಾದೇವ ಕಾಮಾಕ್ರಾಂತೋಽಪಿ ಸಂತರೇತ್ .

ಪುಂಡರೀಕೇಣ ಮುನಿನಾ ಪ್ರಾಪ್ತಂ ತದ್ದರ್ಶನೇನಯತ್ .. 10..

ಶೌನಕ ಉವಾಚ-

ಸಹಸ್ರನಾಮಭಿಃ ಸ್ತೋತ್ರಂ ಕೃತಂ ವೇದವಿದುತ್ತಮ .

ಸಕೃತ್ಪಠನಮಾತ್ರೇಣ ಕಾಮಿತಾರ್ಥಶ್ರುತಪ್ರದಂ .. 11..

ತೀರ್ಥಂ ಕ್ಷೇತ್ರಂ ದೈವತಂ ಚ ತ್ವತ್ಪ್ರಸಾದಾಚ್ಛ್ತುತಂ ಮಯಾ .

ಇದಾನೀಂ ಶ್ರೋತುಮಿಚ್ಛಾಮಿ ಸ್ತೋತ್ರಂ ತವ ಮುಖಾಂಬುಜಾತ್ .. 12..

ಸಚ್ಚಿತ್ಸುಖಸ್ವರೂಪೋಽಪಿ ಭಕ್ತಾನುಗ್ರಹಹೇತವೇ .

ಕೀದೃಶಂ ಧೃತವಾನ್ ರೂಪಂ ಕೃಪಯಾಽಽಚಕ್ಷ್ವ ತನ್ಮಮ .. 13..

ಸೂತ ಉವಾಚ-

ಶೃಣುಷ್ವಾವಹಿತೋ ಬ್ರಹ್ಮನ್ಭಗವದ್ಧ್ಯಾನಪೂರ್ವಕಂ .

ಸಹಸ್ರನಾಮಸನ್ಮಂತ್ರಂ ಸರ್ವಮಂತ್ರೋತ್ತಮೋತ್ತಮಂ .. 14..

ಅಥ ಶ್ರೀವಿಠ್ಠಲಸಹಸ್ರನಾಮಸ್ತೋತ್ರಮಂತ್ರಸ್ಯ ಶ್ರೀಪುಂಡರೀಕ ಋಷಿಃ .
ಶ್ರೀಗುರುಃ ಪರಮಾತ್ಮಾ ಶ್ರೀವಿಠ್ಠಲೋ ದೇವತಾ .

ಅನುಷ್ಟುಪ್ ಛಂದಃ .ಪುಂಡರೀಕವರಪ್ರದ ಇತಿ ಬೀಜಂ .

ರುಕ್ಮಿಣೀಶೋ ರಮಾಪತಿರಿತಿ ಶಕ್ತಿಃ .ಪಾಂಡುರಂಗೇಶ ಇತಿ ಕೀಲಕಂ .

ಶ್ರೀ ವಿಠ್ಠಲಪ್ರೀತ್ಯರ್ಥಂ ವಿಠ್ಠಲಸಹಸ್ರನಾಮಸ್ತೋತ್ರಮಂತ್ರಜಪೇ ವಿನಿಯೋಗಃ .
ಓಂ ಪುಂಡರೀಕ ವರಪ್ರದ ಇತಿ ಅಂಗುಷ್ಠಾಭ್ಯಾಂ ನಪಃ .
ಓಂ ವಿಠ್ಠಲಃ ಪಾಂಡುರಂಗೇಶ ಇತಿ ತರ್ಜನೀಭ್ಯಾಂ ನಮಃ .
ಓಂ ಚಂದ್ರಭಾಗಾಸರೋವಾಸ ಇತಿ ಮಧ್ಯಮಾಭ್ಯಾಂ ನಮಃ .
ಓಂ ವಜ್ರೀ ಶಕ್ತಿರ್ದಂಡಧರ ಇತಿ ಅನಾಮಿಕಾಭ್ಯಾಂ ನಮಃ .
ಓಂ ಕಲವಂಶರವಾಕ್ರಾಂತ ಇತಿ ಕನಿಷ್ಠಿಕಾಭ್ಯಾಂ ನಮಃ .
ಓಂ ಏನೋಽನ್ತಕೃನ್ನಾಮಧ್ಯೇಯ ಇತಿ ಕರತಲಕರಪೃಷ್ಠಾಭ್ಯಾಂ ನಮಃ ..
ಏವಂ ಹೃದಯಾದಿನ್ಯಾಸಃ .
ಓಂ ಪುಂಡರೀಕ ವರಪ್ರದ ಇತಿ ಹೃದಯಾಯ ನಮಃ .
ಓಂ ಚಂದ್ರಭಾಗಾಸರೋವಾಸ ಇತಿ ಶಿರಸೇ ಸ್ವಾಹಾ .

ಓಂ ವಜ್ರೀ ಶಕ್ತಿರ್ದಂಡಧರ ಇತಿ ಶಿಖಾಯೈ ವಷಟ್ .

ಓಂ ಕಲವಂಶರವಾಕ್ರಾಂತ ಇತಿ ಕವಚಾಯ ಹುಂ .

ಓಂ ಏನೋಽನ್ತಕೃನ್ನಾಮಧ್ಯೇಯ ಇತಿ ನೇತ್ರತ್ರಯಾಯ ವೌಷಟ್ .

ಓಂ ಏನೋಽನ್ತಕೃನ್ನಾಮಧ್ಯೇಯ ಇತಿ ಅಸ್ತ್ರಾಯ ಫಟ್ ..

ಇತಿ ದಿಗ್ಬಂಧಃ .
ಧ್ಯಾನಂ -

ಇಷ್ಟಿಕಾಯಾಂ ಸಮಪದಂ ತಿಷ್ಠಂತಂ ಪುರುಷೋತ್ತಮಂ .

ಜಂಘಜಸ್ಥಕರದ್ವಂದ್ವಂ ಕ್ಷುಲ್ಲಕಾದಾಮಭೂಷಣಂ .. 15..

ಸವ್ಯಾಸವ್ಯಕರೋದ್ಭಾಸಿಪದ್ಮಶಂಖವಿಭೂಷಿತಂ .

ದರಹಾಸಸ್ಮೇರಮುಖಂ ಶಿಕ್ಯಸ್ಕಂಧಂ ದಿಗಂಬರಂ .. 16..

ಸರ್ವಾಲಂಕಾರಸಂಯುಕ್ತಂ ಬ್ರಹ್ಮಾದಿಗಣಸೇವಿತಂ .

ಜ್ಞಾನಾನಂದಮಯಂ ದೇವಂ ಧ್ಯಾಯಾಮಿ ಹೃದಿ ವಿಠ್ಠಲಂ .. 17..

ಅಥ ಸ್ತೋತ್ರಂ .

ಕ್ಲೀಂ ವಿಠ್ಠಲಃ ಪಾಂಡುರಂಗೇಶ ಈಶಃ ಶ್ರೀಶೋ ವಿಶೇಷಜಿತ್ .

ಶೇಷಶಾಯೀ ಶಂಭುವಂದ್ಯಃ ಶರಣ್ಯಃ ಶಂಕರಪ್ರಿಯಃ .. 1..
ಚಂದ್ರಭಾಗಾಸರೋವಾಸಃ ಕೋಟಿಚಂದ್ರಪ್ರಭಾಸ್ಮಿತಃ .
ವಿಧಾಧೃಸೂಚಿತಃ ಸರ್ವಪ್ರಮಾಣಾತೀತ ಅವ್ಯಯಃ .. 2..
ಪುಂಡರೀಕಸ್ತುತೋ ವಂದ್ಯೋ ಭಕ್ತಚಿತ್ತಪ್ರಸಾದಕಃ .
ಸ್ವಧರ್ಮನಿರತಃ ಪ್ರೀತೋ ಗೋಗೋಪೀಪರಿವಾರಿತಃ .. 3..
ಗೋಪಿಕಾಶತನೀರಾಜ್ಯಃ ಪುಲಿನಾಕ್ರೀಡ ಆತ್ಮಭೂಃ .
ಆತ್ಮಾಽಽತ್ಮಾರಾಮ ಆತ್ಮಸ್ಥಃ ಆತ್ಮಾರಾಮನಿಷೇವಿತಃ .. 4..
ಸಚ್ಚಿತ್ಸುಖಂ ಮಹಾಮಾಯೀ ಮಹದವ್ಯಕ್ತಮದ್ಭುತಃ .
ಸ್ಥೂಲರೂಪಃ ಸೂಕ್ಷ್ಮರೂಪಃ ಕಾರಣಂ ಪರಮಂಜನಂ .. 5..

ಮಹಾಕಾರಣಮಾಧಾರಃ ಅಧಿಷ್ಠಾನಂ ಪ್ರಕಾಶಕಃ .
ಕಂಜಪಾದೋ ರಕ್ತನಖೋ ರಕ್ತಪಾದತಲಃ ಪ್ರಭುಃ .. 6..
ಸಾಮ್ರಾಜ್ಯಚಿಹ್ನಿತಪದೋ ನೀಲಗುಲ್ಫಃ ಸುಜಂಘಕಃ .
ಸಜ್ಜಾನುಃ ಕದಲೀಸ್ತಂಭನಿಭೋರುರುರುವಿಕ್ರಮಃ .. 7..
ಪೀತಾಂಬರಾವೃತಕಟಿಃ ಕ್ಷುಲ್ಲಕಾದಾಮಭೂಷಣಃ .
ಕಟಿವಿನ್ಯಸ್ತಹಸ್ತಾಬ್ಜಃ ಶಂಖೀ ಪದ್ಮವಿಭೂಷಿತಃ .. 8..
ಗಂಭೀರನಾಭಿರ್ಬ್ರಹ್ಮಾಧಿಷ್ಠಿತನಾಭಿಸರೋರುಹಃ .
ತ್ರಿವಲೀಮಂಡಿತೋದಾರೋದರೋಮಾವಲಿಮಾಲಿನಃ .. 9..
ಕಪಾಟವಕ್ಷಾಃ ಶ್ರೀವತ್ಸಭೂಷಿತೋರಾಃ ಕೃಪಾಕರಃ .
ವನಮಾಲೀ ಕಂಬುಕಂಠಃ ಸುಸ್ವರಃ ಸಾಮಲಾಲಸಃ .. 10..
ಕಂಜವಕ್ತ್ರಃ ಶ್ಮಶ್ರುಹೀನಚುಬುಕೋ ವೇದಜಿಹ್ವಕಃ .
ದಾಡಿಮೀಬೀಜಸದೃಶರದೋ ರಕ್ತಾಧರೋ ವಿಭುಃ .. 11..
ನಾಸಾಮುಕ್ತಾಪಾಟಲಿತಾಧರಚ್ಛವಿರರಿಂದಮಃ .
ಶುಕನಾಸಃ ಕಂಜನೇತ್ರಃ ಕುಂಡಲಾಕ್ರಮಿತಾಂಸಕಃ .. 12..
ಮಹಾಬಾಹುರ್ಘನಭುಜಃ ಕೇಯೂರಾಂಗದಮಂಡಿತಃ .
ರತ್ನಭೂಷಿತಭೂಷಾಢ್ಯಮಣಿಬಂಧಃ ಸುಭೂಷಣಃ .. 13..
ರಕ್ತಪಾಣಿತಲಃ ಸ್ವಂಗಃ ಸನ್ಮುದ್ರಾಮಂಡಿತಾಂಗುಲಿಃ .
ನಖಪ್ರಭಾರಂಜಿತಾಬ್ಜಃ ಸರ್ವಸೌಂದರ್ಯಮಂಡಿತಃ .. 14..
ಸುಭ್ರೂರರ್ಧಶಶಿಪ್ರಖ್ಯಲಲಾಟಃ ಕಾಮರೂಪಧೃಕ್ .

ಕುಂಕುಮಾಂಕಿತಸದ್ಭಾಲಃ ಸುಕೇಶೋ ಬರ್ಹಭೂಷಣಃ .. 15..
ಕಿರೀಟಭಾವ್ಯಾಪ್ತನಭೋ ವಿಕಲೀಕೃತಭಾಸ್ಕರಃ .

ಪುಂಡರೀಕಭವದ್ವೇಷೀ ಪುಂಡರೀಕಭವಪ್ರಿಯಃ .. 20..
ಪುಂಡರೀಕಸ್ತುತಿರಸಃ ಸದ್ಭಕ್ತಪರಿಪಾಲಕಃ .
ಸುಷುಮಾಲಾಸಂಗಮಸ್ಥೋ ಗೋಗೋಪೀಚಿತ್ತರಂಜನಃ .. 21..
ಇಷ್ಟಿಕಾಸ್ಥೋ ಭಕ್ತವಶ್ಯಸ್ತ್ರಿಮೂರ್ತಿರ್ಭಕ್ತವತ್ಸಲಃ .
ಲೀಲಾಕೃತಜಗದ್ಧಾಮಾ ಜಗತ್ಪಾಲೋ ಹರೋ ವಿರಾಟ್ .. 22..

ಅಶ್ವತ್ಥಪದ್ಮತೀರ್ಥಸ್ಥೋ ನಾರದಸ್ತುತವೈಭವಃ .
ಪ್ರಮಾಣಾತೀತತತ್ತ್ವಜ್ಞಸ್ತತ್ತ್ವಂಪದನಿರೂಪಿತಃ .. 23..
ಅಜಾಜನಿರಜಾಜಾನಿರಜಾಯೋ ನೀರಜೋಽಮಲಃ .
ಲಕ್ಷ್ಮೀನಿವಾಸಃ ಸ್ವರ್ಭೂಷೋ ವಿಶ್ವವಂದ್ಯೋ ಮಹೋತ್ಸವಃ .. 24..
ಜಗದ್ಯೋನಿರಕರ್ತಾಽಽದ್ಯೋ ಭೋಕ್ತಾ ಭೋಗ್ಯೋ ಭವಾತಿಗಃ .

